      
ԱՄՓՈՓԱԹԵՐԹ
«Հողատարածք հետ վերցնելու և առանց մրցույթի վարձակալության իրավունքով հողատրածք տրամադրելու մասին» կառավարության որոշման  նախագծի վերաբերյալ
ստացված դիտողությունների և առաջարկությունների
	1.  ՀՀ ֆինանսների նախարարություն
	20.09.2022թ.

	
	N 01/8-2/16359-2022

	«Հողատարածք հետ վերցնելու, ամրացնելու և առանց մրցույթի վարձակալության իրավունքով հողամաս տրամադրելու մասին» ՀՀ կառավարության որոշման նախագծի վերաբերյալ առաջարկություններ չունի:
	     Ընդունվել է ի գիտություն:
  
	 

	2.   ՀՀ էկոնոմիկայի նախարար
	23.09.2022թ.

	
	N 01/14967-2022

	«Հողատարածք հետ վերցնելու, ամրացնելու և առանց մրցույթի վարձակալության իրավունքով հողատարածք տրամադրելու մասին» Կառավարության որոշման նախագծի (այսուհետ՝ նախագիծ) վերաբերյալ առաջարկվում է նախագծի 1-ին կետում նշված հողամասերի տրամադրումն իրականացնել մրցութային կարգով՝ պայմանով, որ այնտեղ կհիմնվեն ինտենսիվ այգիներ: 
	  Չի ընդունվել:
 Քանի որ սահմանային գոտում գտնվող նշված հողամասերը  նպատակահարմար  է առանց մրցույթի տրամադրել «Նռնաձոր» գյուղատնտեսական կոոպերատիվին: 
	 

	3. Կադաստրի կոմիտե
	14.09.2022թ.

	
	N ՍԹ/10095-2022

	«Հողատարածք հետ վերցնելու, ամրացնելու և առանց մրցույթի վարձակալության իրավունքով հողատարածք տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունը.

Նախագծում սահմանել դրույթներ՝ Նախագծով նախատեսված հողամասերը նվիրատվության պայմանագրով անհատույց սեփականության իրավունքով ՀՀ Սյունիքի մարզի Մեղրի համայնքին տրամադրելու, այդ թվում՝ պայմանագրի վավերացման և դրա նկատմամբ իրավունքի պետական գրանցման վերաբերյալ, նախագծից հանելով հողամասերը ամրացնելու և հանձնման-ընդունման աշխատանքների կատարման վերաբերյալ դրույթները:
	 Չի ընդունվել:
 Նշված պետական սեփականության հողամասերը գտնվում են   սահմանային գոտում և նպատակահարմար չէ դրանք  անհատույց սեփականության իրավունքով  փոխանցել համայնքին:
	

	4. ՀՀ ազգային անվտանգության ծառայություն
	14.09.2022թ.

	
	№ 11/1031

	«Հողատարածք հետ վերցնելու, ամրացնելու և առանց մրցույթի վարձակալության իրավունքով հողատարածք տրամադրելու մասին» Կառավարության որոշման  նախագծի վերաբերյալ  առաջարկություններ չկան:       
	 Ընդունվել է ի գիտություն:
  
	 

	5.Պետական գույքի կառավարման կոմիտե
	14.09.2022թ.

	
	N  01/11.1/6091-2022

	Նախագծի 1-ի կետով  նախատեսվում է պետական սեփականություն հանդիսացող գույքն ամրացնել Հայաստանի Հանրապետության Սյունիքի մարզի Մեղրի համայնքին, մինչդեռ գործող օրենսդրության համաձայն՝ պետական գույքը համայնքներին չի ամրացվում, ուստի այս առումով նախագիծը վերախմբագրման կարիք ունի։

Միաժամանակ, պետության գույքային շահերի արդյունավետ պաշտպանության նկատառումներից ելնելով, առաջարկում ենք նախագծի առաջին կետում նշված գույքը վարձակալության տրամադրել պետական գույքի կառավարման մասին ՀՀ օրենքի 29-րդ հոդվածի 1-ի մասի 1-ի կետին և ՀՀ կառավարության 2020 թվականի հունիսի 4-ի թիվ 914-Ն որոշման պահանջներին համապատասխան։

	Ընդունվել է:

Խմբագրվել է որոշման  նախագծի վերնագիրը,  նախաբանը և 1-ին կետը:

Չի ընդունվել:

Համաձայն  «Պետական գույքի կառավարման մասին» ՀՀ օրենքի 1-ին հոդվածի 2-րդ մասի օրենքի գործողությունը չի տարածվում  պետական սեփականություն հանդիսացող հողամասերի  (բացառությամբ շենքերով և շինություններով զբաղեցված և դրանց սպասարկման համար հատկացված հողամասերի) վրա:  


	 

	6.  ՀՀ արդարադատության նախարարություն
	11.10.2022թ.

	
	N 01/27.1/45029-2022

	Նախագծի 1-ին կետի համաձայն՝ Հայաստանի Հանրապետության սեփականությունը հանդիսացող, Սյու​նիքի մարզի Մեղրիի համայնքի Նռնաձոր բնակավայրում գտնվող 147,918 հեկտար մակերեսով, հատուկ նշանակության, հողատարածքը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և դրանց կառավարման լիազորությունները՝ որպես պետության պատվիրակված լիազորություններ, փոխանցել Հայաստանի Հանրապետության Սյունիքի մարզի Մեղրի համայնքի ղեկավարին:

Այդ առումով հայտնում ենք, որ նախաբանում հղում է կատարված «Տեղական ինքնակառավարման մասին» օրենքի (այսուհետ՝ Օրենք) 43-րդ հոդվածի 2-րդ մասի 2-րդ կետին, որի համաձայն՝ համայնքի ղեկավարը սույն բնագավառում իրականացնում է պետության պատվիրակած հետևյալ լիազորությունը. «համայնքի քաղաքաշինական ծրագրային փաստաթղթերին, հողերի օգտագործման սխեմաներին համապատասխան` օրենքով սահմանված դեպքերում ու կարգով օտարում կամ օգտագործման է տրամադրում համայնքի վարչական սահմաններում գտնվող պետական սեփականություն հանդիսացող հողամասերը.»:

Հարկ է նշել, որ հիշյալ կետում խոսք չի գնում հողերի օգտագործման կառավարման լիազորությունները որպես պատվիրարկված լիազորություն համայնքի ղեկավարին փոխանցելու մասին: Միևնույն ժամանակ հարկ է նշել, որ Օրենքի 43-րդ հոդվածի 2-րդ մասում սպառիչ թվարկված են պատվիրարկված լիազորությունները, որոնց մեջ խոսք չի գնում հողերի օգտագործման կառավարման լիազորությունները որպես պատվիրակված լիազորություն համայնքի ղեկավարին փոխանցելու մասին: Ուստի գտնում ենք, որ նախագծի 1-ին կետում նշված դրույթն անհրաժեշտ է վերանայել և հիմնավորել՝ նախաբանում հստակ նշելով այն օրենքի դրույթը, որով նման պատվիրարկված լիազորություն է սահմանվում: 
	Ընդունվել է:
Որոշման նախագծի վերնագիրը, նախաբանը, 1-ին կետը և հիմնավորումները խմբագրվել են:


	 

	7. ՀՀ վարչապետի աշխատակազմի իրավաբանական վարչություն
	15.11.2022 թ.

	
	№ 02/16.32/37246-2022

	Նախագծի 1-ին կետով նախատեսվում է ՀՀ սեփականություն հանդիսացող հողատարածքի կառավարման լիազորությունները՝ որպես պատվիրակված լիազորություններ, վերապահել Մեղրի համայնքի ղեկավարին: Մինչդեռ հարկ է նկատի ունենալ, որ Տեղական ինքնակառավարման մասին ՀՀ օրենքի 10-րդ հոդվածի 6-րդ մասի համաձայն՝ պետական մարմիններին վերապահված լիազորությունների իրականացումը կարող է օրենքով փոխանցվել համայնքի ղեկավարներին` որպես պետության պատվիրակած լիազորություններ: Ուստի գտնում ենք՝ կառավարության որոշմամբ վերոնշյալ լիազորությունը չի կարող փոխանցվել համայնքի ղեկավարին: Այս համատեքստում որոշակիացման կարիք ունի այն հարցը, թե կառավարությունն իր որ լիազորության շրջանակում է նախագծի 3-րդ կետով նախատեսվող առաջարկություն ներկայացնում համայնքի ղեկավարին:
	    Ընդունվել է:
 Որոշման նախագծի վերնագիրը, նախաբանը, 1-ին կետը և հիմնավորումները խմբագրվել են:

Ինչ վերաբերվում է որոշման նախագծի 3-րդ կետով նախատեսվող առաջարկությանը, ապա տեղեկացնում ենք որ հողամասերի նպատակային նշանակության փոփոխության գործընթացը կարող է սկսվել հողամասի սեփականատիրոջ (հողամասը պետական սեփականություն է)   առաջարկության (դիմումի)  հիման վրա և իրականացվել  Տեղական ինքնակառավարման մարմինների որոշմամբ:

 

	8. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	15.11.2022 թ.

	
	№ 02/16.32/37246-2022

	Նախագծի վերաբերյալ առկա են հետևյալ նկատառումները.

1. Նախագծի 1-ին կետով նախատեսվում է Հայաստանի Հանրապետության սեփականությունը հանդիսացող, Սյու​նիքի մարզի Մեղրիի համայնքի Նռնաձոր բնակավայրում գտնվող 147,918 հա մակերեսով, հատուկ նշանակության, հողատարածքը (այսուհետ՝ հողատարածք) հետ վերցնել պետական գույքի կառավարման կոմիտեից և դրակառավարման լիազորությունները՝ որպես պետության պատվիրակված լիազորություններ, փոխանցելՄեղրի համայնքի ղեկավարին: Նախագծի նախաբանում, որոշման ընդունման համար, ի թիվս այլնի հղում է կատարվել նաև «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասին, Հողային օրենսգրքի 2-րդ հոդվածի 2-րդ մասին և«Տեղական ինքնակառավարման մարմինների  մասին»  օրենքի 10-րդ հոդվածի 6-րդ մասին և 43-րդ հոդվածի 2-րդ մասի 2-րդ կետին: Ըստ այդմ՝ հայտնում ենք հետևյալը.
1) Հարկ է նշել, որ «Կառավարչական իրավահարաբերությունների կարգավորման մասին» օրենքի 5-րդ հոդվածի 7-րդ մասով հստակ սահմանված է, որ «սույն օրենքով սահմանված կառավարման լիազորություն ունեցող սահմանադրական մարմինը, պաշտոնատար անձն իրավունք ունեն հետ վերցնելու պետական մարմնին, ենթակա պետական մարմնի համար ձեռք բերված գույքը և այն հանձնել պետական այլ մարմնին կամ Կառավարությանը»: Մինչդեռ, նախագծի 1-ին կետով նախատեսվում է պետական մարմնին ամրացված համապատասխան գույքը հետ վերցնել և դրա կառավարման լիազորությունները վերապահել տեղական ինքնակառավարման մարմնին՝ ի դեմս համայնքի ղեկավարին, որը Սահմանադրության համաձայն՝ պետական մարմին չէ.

2) Բացի այդ, նախագծի նախաբանում հղում է կատարվել նաև Հողային օրենսգրքի 2-րդ հոդվածի 2-րդ մասին, համաձայն որի՝ «Հայաստանի Հանրապետության հողային պաշարների պետական կառավարումն իրականացնում է Կառավարությունը՝ անմիջականորեն կամ կառավարման լիազոր մարմինների միջոցով»: Վերջինիս հիման վրա ընդունված Կառավարության 14.01.2002թ-ի «Հողային պաշարների պետական կառավարման լիազոր մարմիններ սահմանելու մասին» թիվ 26 որոշման 1-ին կետով սահմանվել են համապատասխան պետական լիազոր մարմինները (որտեղ տեղական ինքնակառավարման մարմինները որպես պետական լիազոր մարմիններ սահմանված չեն), իսկ 3-րդ կետով սահմանվել է, որ «hողային պաշարների կառավարման ոլորտում (...) տեղական ինքնակառավարման մարմինների իրավասությունները սահմանվում են օրենքներով».
3) Նախագծի նախաբանի «Տեղական ինքնակառավարման մարմինների  մասին»  օրենքի(այսուհետ՝ օրենք) 10-րդ հոդվածի 6-րդ մասին կատարված հղումը նախագծի տիրույթում նույնպես խնդրահարույց է, քանի որ համաձայն նշված դրույթի՝ «պետական մարմիններին վերապահված լիազորությունների իրականացումը կարող է օրենքով փոխանցվել համայնքի ղեկավարներին` որպես պետության պատվիրակած լիազորություններ»:Մինչդեռ, նախագիծը Կառավարության որոշման մասին է:
Միաժամանակ, վերոնշյալ օրենքի 43-րդ հոդվածի 2-րդ մասի 2-րդ կետի համաձայն՝ համայնքի ղեկավարը հողօգտագործման բնագավառում որպես պետության պատվիրակած լիազորություն իրականացնում է «համայնքի քաղաքաշինական ծրագրային փաստաթղթերին, հողերի օգտագործման սխեմաներին համապատասխան` օրենքով սահմանված դեպքերում ու կարգով օտարում կամ օգտագործման է տրամադրում համայնքի վարչական սահմաններում գտնվող պետական սեփականություն հանդիսացող հողամասերը»: Այսինքն՝ նախագծի 1-ին կետով սահմանված՝ հողատարածքիկառավարման լիազորությունները՝ որպես պետության պատվիրակված լիազորություններ, համայնքի ղեկավարին փոխանցելուհամապատասխան իրավասություն օրենքով ամրագրված չէ, քանի որ օրենքով տվյալ ոլորտի պատվիրակված լիազորությունները սպառիչ սահմանված ենև կառավարման լիազորություն որպես այդպիսին ամրագրված չէ:
Ելնելով վերոնշյալ ենթակետերի դիտարկումներից, գտնում ենք, որ նախագծի ընդունման համար կատարված հղումները, որպես լիազորող նորմեր խնդրահարույց են և լրացուցիչ հստակեցման կարիք ունեն:

Զուգահեռաբար նաև նշենք, որ համաձայն նախագծի ամփոփաթերթի՝ այն չի համաձայնեցվել Պաշտպանության նախարարության հետ և հաշվի առնելով, որ խնդրո առարկա հանդիսացող հողատարածքի նպատակային նշանակությունը հատուկ նշանակության հողերի է, առաջարկում ենք քննարկելնաև նախագիծըհամապատասխան մարմնի հետ համաձայնեցնելու նպատակահարմարության հարցը:

	  Ընդունվել է:
 Որոշման նախագծի վերնագիրը, նախաբանը, 1-ին կետը և հիմնավորումները խմբագրվել են:
Ընդունվել է:
Նախագիծը համաձայնեցվել է ՀՀ պաշտպանության նախարարության հետ:



	9.  ՀՀ պաշտպանության  նախարարություն
	11.10.2022թ.

	
	N 01/27.1/45029-2022

	 «Հողատարածք հետ վերցնելու և առանց մրցույթի վարձակալության իրավունքով հողատարածք տրամադրելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:


	     Ընդունվել է ի գիտություն:


	10.   Ֆինանսատնտեսական նախարարական կոմիտեի 

2022 թվականի  դեկտեմբերի 14-ի նիստի N ԿԱ/367-2022

արձանագրության 9-րդ կետի հանձնարարականի      
	14.12.2022թ.

	
	N  ԿԱ/367-2022

	1. Տարածքային կառավարման և ենթակառուցվածքների նախարարին ևս մեկ անգամ ստուգել մարզպետարանի կողմից ներկայացված տեղեկատվությունը և մինչև 2022 թվականի դեկտեմբերի 19-ը ունենալ վերջնական նկարագիր, հաշվի առնելով նաև Վարչապետի աշխատակազմի ղեկավարի տեղակալ Սարգիս Թորոսյանի և Արդարադատության նախարարի տեղակալ Արմենուհի
Հարությունյանի կողմից հնչեցված դիտարկումները՝ լիազորող նորմի հետ կապված:
	     Ընդունվել է ի գիտություն:

Մարզպետարանի կողմից  ևս մեկ անգամ ստուգվել է: 

 Լիազորող նորմի հետ կապված տեղեկացնում ենք, որ  ՀՀ կառավարության որոշման նախագծի 1-ին կետով համայնքի ղեկավարին նոր լիազորություն չի պատվիրակվում, այլ կիրառվում է «Տեղական ինքնակառավարման մասին» ՀՀ օրենքի 43-րդ հոդվածի 2-րդ 2-րդ կետով նախատեսված կարգավորումը, ինչի մասին նախաբանում առկա է հղումը:
Ուստի  նախագիծը չի խմբագրվել:
Միաժամանակ տեղեկսցնում ենք, որ նշված 147.918 հեկտար հողամասը մինչև 2022 թվականի հունվարի 20-ը, որպես հատուկ նշանակության հողամասեր ամրացված էր ՀՀ արդարադատության նախարարության քրեակատարողական ծառայությանը, որը փաստացի օգտագործվում էր գյուղատնտեսական աշխատանքներ իրականացնելու համար:

ՀՀ կառավարության 2022 թվականի հունվարի 20-ի N57-Ա որոշմամբ  147.918 հեկտար հողամասը, դիտարկվելով որպես պետական գույք, հետ է վերցվել ՀՀ արդարադատության նախարարությունից և ամրացվել ՀՀ ՏԿԵ նախարարության պետական գույքի կառավարման կոմիտեին, առանց հաշվի առնելով այն հանգամանքը, որ «Պետական գույքի կառավարման մասին» ՀՀ օրենքի դրույթները չեն տարածվում /հոդված 1, մաս 2, կետ 1/, պետական սեփականություն հանդիսացող հողամասերի  (բացառությամբ շենքերով և շինություններով զբաղեցված և դրանց սպասարկման համար հատկացված հողամասերի) վրա:

Համաձայն ՀՀ հողային օրենսգրքի 2-րդ հոդվածի 2-րդ մասի «Հայաստանի Հանրապետության հողային պաշարների պետական կառավարումն իրականացնում է Հայաստանի Հանրապետության կառավարությունը (այսուհետ` կառավարություն)` անմիջականորեն կամ կառավարման լիազոր մարմինների միջոցով»: Օրենսդրական նույն դրույթին համապատասխան ընդունված ՀՀ կառավարության 14.01.2002թ. «Հողային պաշարների կառավարման լիազոր մարմիններ սահմանելու մասին» N26 որոշման 3-րդ կետով նշված է, որ  Հողային պաշարների կառավարման ոլորտում տեղական ինքնակառավարման մարմինների իրավասությունները սահմանվում են՝ Հայաստանի Հանրապետության օրենքներով (տվյալ պարագայում՝ ՀՀ հողային օրենսգիրք և «Տեղական ինքնակառավարման մասին» ՀՀ օրենք):
Համաձայն «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 7-րդ մասի կառավարման լիազորություն ունեցող սահմանադրական մարմինը (տվյալ պարագայում՝ ՀՀ կառավարությունը), պաշտոնատար անձն իրավունք ունեն հետ վերցնելու պետական մարմնին, ենթակա պետական մարմնի համար ձեռք բերված գույքը և այն հանձնել պետական այլ մարմնին կամ Կառավարությանը:
Համաձայն ՀՀ հողային օրենսգրքի 76-րդ հոդվածի 2-րդ մասի «Համայնքների վարչական սահմաններում գտնվող պետության և համայնքների սեփականությանը պատկանող հողամասերը (բացառությամբ պետական սեփականություն հանդիսացող բնության հատուկ պահպանվող տարածքների հողամասերի, բնապահպանական և անտառային հողերի) վարձակալության կամ կառուցապատման իրավունքով տրամադրում են համայնքների ղեկավարները»: 
Համաձայն «Տեղական ինքնակառավարման մասին» ՀՀ օրենքի 43-րդ հոդվածի 2-րդ 2-րդ կետի համայնքի ղեկավարը որպես պետության պատվիրակված լիազորություն՝  համայնքի քաղաքաշինական ծրագրային փաստաթղթերին, հողերի օգտագործման սխեմաներին համապատասխան` օրենքով (տվյալ պարագայում՝ ՀՀ հողային օրենսգրքով) սահմանված դեպքերում ու կարգով օտարում կամ օգտագործման է տրամադրում համայնքի վարչական սահմաններում գտնվող պետական սեփականություն հանդիսացող հողամասերը:

ՀՀ կառավարության 12.04.2001թ. N286 որոշմամբ, հիմք ընդունելով ՀՀ հողային օրենսգրքի 57-րդ դրույթները, հաստատվել է պետական և համայնքային սեփականություն հանդիսացող հողամասերն օտարելու և օգտագործման տրամադրելու կարգը: Համաձայն նշված կարգի 44-րդ կետի գ) ենթակետի հողամասերը առանց մրցույթի վարձակալությամբ տրամադրվում են «Հայաստանի Հանրապետության կառավարության որոշմամբ` Հայաստանի Հանրապետության մարզպետների, Երևանի քաղաքապետի ներկայացմամբ».
Համաձայն ՀՀ հողային օրենսգրքի 94-րդ հոդվածի 6-րդ մասի «Պետական և համայնքային սեփականություն հանդիսացող գյուղատնտեսական նշանակության հողերի վարձակալության համար վարձավճարի նվազագույն չափը սահմանվում է տվյալ հողամասի անշարժ գույքի հարկի դրույքաչափից ոչ պակաս»:
 

	11.   Ֆինանսատնտեսական նախարարական կոմիտեի 2023 թվականի  հունվարի 3-ի նիստի N ԿԱ/1-2023 արձանագրության 10-րդ  կետի հանձնարարականի
	03.01.2023թ.

	
	N ԿԱ/1-2023

	նախագիծը Էկոնոմիկայի նախարարության և Արդարադատության նախարարության հետ քննարկելու և լավագույն փոխհամաձայնեցված լուծում առաջարկելու նպատակով:

	 ՀՀ կառավարության 2022 թվականի հունվարի 20-ի N57-Ա որոշմամբ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված, ՀՀ Սյունիքի մարզի Մեղրի համայնքի Նռնաձոր գյուղում գտնվող, ՀՀ պետական սահմանին հարակից, ընդհանուր 147,918 հեկտար մակերեսով հատուկ նշանակության հողատարածքը, նախկին հողօգտագործողի (ՀՀ արդարադատության նախարարության քրեակատարողական ծառայություն) կողմից օգտագործվել է բացառապես գյուղատնտեսական աշխատանքներ իրականացնելու համար:

Հաշվի առնելով որ պետական սեփականություն հանդիսացող հողամասերի (բացառությամբ շենքերով և շինություններով զբաղեցված և դրանց սպասարկման համար հատկացված հողամասերի) վրա չի տարածվում «Պետական գույքի կառավարման մասին» ՀՀ օրենքի դրույթները, ուստի անհրաժեշտություն է առաջանում պետության կողմից վերը նշված հողատարածքի հետագա արդյունավետ տնօրինման, տիրապետման և օգտագործման լիազորությունները իրականացնել Սյունիքի մարզի Մեղրի համայնքի ղեկավարի միջոցով՝ որպես համայնքի ղեկավարին «Տեղական ինքնակառավարման մասին» օրենքով պետության կողմից պատվիրակված լիազորություն:

Մեր կողմից, հաշվի առնելով հողատարածքի տեղադիրքը և սահմանապահ Նռնաձոր բնակավայրի բնակիչների կողմից ստեղծված «Նռնաձոր» գյուղատնտեսական կոոպերատիվի խնդրանքը, միջնորդություն ենք ներկայացրել ՀՀ կառավարությանը՝ պտղատու այգիների հիմնման և շահագործման նպատակով, առանց մրցույթի, անշարժ գույքի հարկին հավասարեցված տարեկան վաձավճարով, հողատարածքը վարձակալության իրավունքով տրամադրել «Նռնաձոր» գյուղատնտեսական կոոպերատիվին, որի անդամներ են հանդիսանում բացառապես սահմանապահ Նռնաձոր գյուղում մշտական բնակություն հաստատած և այգեգործությամբ զբաղվելու ցանկություն հայտնած բնակիչները:

Մեր կողմից կազմված «Հողատարածք հետ վերցնելու և առանց մրցույթի վարձակալության իրավունքով հողատարածք տրամադրելու մասին» ՀՀ կառավարության որոշման նախագծի ընդունմամբ պետական սեփականություն հանդիսացող հողատարածքը, գյուղատնտեսական գործունեություն ծավալելու նպատակով, կօգտագործեն (կմշակեն) սահմանային գոտում բնակություն հաստատող բնակիչները, ինչի արդյունքում մասամբ կբարելավվի նրանց սոցիալական վիճակը:

Ներկայացված որոշման նախագծի վերաբերյալ ՀՀ արդարադատության նախարարության կողմից ներկայացված օրենսդրական պարզաբանումներն ու դիտարկումները մեր կողմից ամբողջությամբ ընդունվել են, որի արդյունքներով սահմանված կարգով լրամշակվել է Կառավարության որոշման նախագծի փաթեթը:

Որոշման նախագծի վերաբերյալ ՀՀ էկոնոմիկայի նախարարության «առաջարկվում է նախագծի 1-ին կետում նշված հողամասերի տրամադրումն իրականացնել մրցութային կարգով՝ պայմանով, որ այնտեղ կհիմնվեն ինտենսիվ այգիներ» դիրքորոշումը, ըստ էության, դուրս է Նռնաձոր բնակավայրում մշտական բնակություն հաստատող բնակիչների գյուղատնտեսական գործունեություն ծավալելուն խթանող և Սյունիքի  մարզպետի միջնորդության հիմքով կազմված Կառավարության որոշման նախագծի ընդունմամբ կարգավորվող խնդրի շրջանակներից:
	 

	12. Ֆինանսատնտեսական նախարարական կոմիտեի 2023 թվականի  հունվարի 3-ի նիստի      N ԿԱ/1-2023 արձանագրության 10-րդ  կետի հանձնարարականի
Էկոնոմիկայի նախարարություն
	03.02.2023թ.

	
	N 01/1656-2023

	Ի կատարումն ֆինանսատնտեսական նախարարական կոմիտեի 03.01.2023թ. նիստի N ԿԱ/1-2023 արձանագրության 10-րդ կետի պահանջի՝ հայտնում ենք, որ «Հողատարածք հետ վերցնելու, ամրացնելու և առանց մրցույթի վարձակալության իրավունքով հողատարածք տրամադրելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարության 23.09.2022թ. N 01/14967-2022 գրությամբ ներկայացված դիրքորոշումը մնում է անփոփոխ:
	   Չի ընդունվել:

Որոշման նախագծի վերաբերյալ ՀՀ էկոնոմիկայի նախարարության «առաջարկվում է նախագծի 1-ին կետում նշված հողամասերի տրամադրումն իրականացնել մրցութային կարգով՝ պայմանով, որ այնտեղ կհիմնվեն ինտենսիվ այգիներ» դիրքորոշումը, ըստ էության, դուրս է Նռնաձոր բնակավայրում մշտական բնակություն հաստատող բնակիչների գյուղատնտեսական գործունեություն ծավալելուն խթանող և Սյունիքի  մարզպետի միջնորդության հիմքով կազմված Կառավարության որոշման նախագծի ընդունմամբ կարգավորվող խնդրի շրջանակներից: 

Նպատակահարմար է նպաստել սահմանապահ բնակավայրի բնակիչների սոցիալական պայմանների բարելավմանը, առաջացնել լրացուցիչ հետաքրքրություն բնակավայրը չլքելու և լրացուցիչ խթան՝ սահմանը կայուն պահելու համար: 
	 

	12.2 ՀՀ արդարադատության նախարարություն
	N 03.02.2023 թ. 

	
	01/27.1/5090-2023

	1.Նախագծի անվանման մեջ «2022» թիվն անհրաժեշտ է փոխարինել «2023» թվով:

2.Նախագծի նախաբանում «Տեղական ինքնակառավարման մարմինների մասին» բառերն անհրաժեշտ է փոխարինել «Տեղական ինքնակառավարման մասին» բառերով և հանել «և հիմք ընդունելով Սյունիքի մարզպետի առաջարկությունը» բառերը:

3.Նախագծի 1-ին կետն անհրաժետ է խմբագրել՝ նկատի ունենալով, որ բովանդակային առումով միտքն անհասկանալի է: Մասնավորապես, կարծում ենք, որ հողատարածքը հետ վերցնելու անհրաժեշտությունը չկա, քանի որ այն մնում է պետական սեփականություն և օգտագործման նպատակով տրվում է Սունիքի մարզի Մեղրի համայնքին՝ պատվիրակելով Մեղրի համայնքի ղեկավարին նշված հողատարածքը վարձակալության իրավունքով տրամադրել «Նռնաձոր» գյուղատնտեսական կոոպերատիվին:

Ելնելով վերոգրյալից նախագծի վերնագիրը նույնպես խմբագրման կարիք ունի:
	Ընդունվել Է: Նախագծում «2022» թիվը փոխարինվել է «2023» թվով.

Ընդունվել է: Նախագծի նախաբանը խմբագրվել է.

Չի ընդունվել:

Հողամասը հետ է վերցվում ՏԿԵ նախարարւթյան Պետական գույքի կառավարման կոմիտեից, քանի որ համաձայն ՀՀ հողային օրենսգրքի 76-րդ հոդվածի 2-րդ մասի «Համայնքների վարչական սահմաններում գտնվող պետության և համայնքների սեփականությանը պատկանող հողամասերը (բացառությամբ պետական սեփականություն հանդիսացող բնության հատուկ պահպանվող տարածքների հողամասերի, բնապահպանական և անտառային հողերի) վարձակալության կամ կառուցապատման իրավունքով տրամադրում են համայնքների ղեկավարները»: 
Պետական գույքի կառավարման կոմիտեն նշված հողամասերը չի կարող տրամադրել վարձակալության «Նռնաձոր» գյուղատնտեսական կոոպերատիվին, քանի որ  «Պետական գույքի կառավարման մասին» օրենքի գործողությունը չի տարածվում  պետական սեփականություն հանդիսացող հողամասերի  (բացառությամբ շենքերով և շինություններով զբաղեցված և դրանց սպասարկման համար հատկացված հողամասերի) վրա:  (Հոդված 1, մաս2)
	


